
Nafarroako Artista Gazteen Topaketak azken fasera iritsi dira
Asteazkena, 2008ko irailaren 24a. “Nafarroako Artista Gazteen Topaketak” lehiaketa, Nafarroako Gobernuak urtero Nafarroako Gazteria Institutuaren bidez bultzatzen duen kultur programa, azken fasera iritsi da dagoeneko (finalerdiak eta finala).

Lehiaketaren xedea hainbat diziplinatako artista gazteak sustatzea da (Arte Eszenikoak, Musika, Ikus-entzunezko Sormena, Arte Plastikoak, eta Literatura Generoak). 

Hala, irailaren hasieratik, hautaketa batzordeek lan bilerak egin dituzte Topaketen antolatzaileekin, lehiaketan aurrera egin eta azken fasean nork parte hartuko duen erabakitzeko. Hain zuzen ere, diziplina bakoitzeko lanak hautatu dituzte, antzeztu, taularatu edo erakusteko. Datozen asteetako kontzertuak, literatura topaketak, emankizunak edo arte erakusketak nahi duen orok ikusi ahal izanen ditu, eta kategoria bakoitzeko epaimahaiak sariak erabakitzeko balio izanen dute. 

Aurten, berritasun gisa, 2008ko Topaketetako sariak banatzeko galan emanen dute aurtengo saridunen izenen berri. Gala Baluarten eginen dute, azaroaren 23an (igandea). 

Musika
Epaimahaiko kideek (Rudy Goroskieta, Fernando F. Garayoa eta Iñigo Díaz), lehiaketara aurkeztutako berrogeita zortzi proposamenak aztertu ondoren, honako bakarlari eta talde hauek aukeratu dituzte finalerdietarako: Ncrisis, Espíritu de Contradicción, Bocanada, Whasai, Sueños Rotos, Vortex, Arima Sutan, Grissú, Isusko & Sbrv, Paula Olaz, Dkuajo eta Las Culebras.
Finalerdietan, talde guztiek zuzeneko emanaldi bana eskainiko dute, urriaren 3, 4, 10 eta 11n, Artsaiako areto nagusian, 21:00etatik aurrera. Kontzertu guztiak egin ondoren, hiru finalisten izenen berri emanen dute, eta finala urriaren 31n eginen dute. 

Arte Plastikoak
Arte Plastikoen lehiaketako hautaketa batzordeko kideak (Pilar del Valle, José Luis Mayor eta José Miguel Corral) Topaketen antolatzaileekin bildu dira, eta lehiaketara aurkeztutako hirurogeita zortzi lanak aztertu ondoren, finalistak zein izanen diren erabaki dute (Selección’08 edo 2008ko Hautaketa osatuko dute). Arte Plastikoen Lehiaketari amaiera emateko erakusketa irailaren 27an inauguratuko dute, Ziudadelako Armen Aretoan, eta bertan 25 lan egonen dira ikusgai. Egileak honako hauek dira: Lorea Alfaro García, Iranzu Antona Chasco, Maider Araguas Jusué, Javier Arbizu Martínez, Sandra Arróniz Lacunza, Irene Cabañas Marcos, Iban Delgado Artola, Verónica Eguaras Alcántara, Elisa Fernández Arteta, David Fernández Mutiloa, Amaia Gracia Azqueta, Cristina Jiménez Gómez, Fermín Jiménez Landa, María Jiménez Moreno, Txema Maravi Artieda, Arpine Patatanian Mkrtchian, Raquel Samitier Castillón, Iker Serrano Robles, Leire Urbeltz Munuce, Raúl Ursúa Astráin eta Iosu Zapata Osés. 

Inaugurazio festara Miguel Ángel Hurtado Nafarroako Museoko zuzendaria bilduko da, eta Hurtadok berak ere parte-hartze aktiboa izanen du azken erabakian. Erakusketa urriaren 11ra arte egonen da ikusgai, ohiko ordutegian. 

Ikus-entzunezko Sormena

Ikus-entzunezko Sormenaren lehiaketako hautaketa batzordeko kideek (Santiago Echeverría, Marga Gutiérrez eta Raúl de la Fuente), lehiaketara aurkeztutako hogeita bi lanak aztertu ondoren, honako hauek aukeratu dituzte finalerdietarako: “Last Smile”, Aitor Aspe Fid-en film laburra; “Growing ‘Hachilles Heel’, Mikel Xabier Arraiz Aldunate-ren bideoklipa; “Foto”, Andrés Salaberri Pueyoren film laburra; “Barazki biziduna”, Harri Larunbe Anderson-en bideo lana; “Inspire the world”, Sergio San Martín Cerezoren bideo lana (musika); “One sun One nation”, Alicia Giménez Garcíaren dokumentala; “El chicle”, Diego Escribano Ott-en animazioa; eta “Otra vez… nada”, Laida Azcona Goñiren bideo lana.
Ikus-entzunezko Sormenaren lehiaketako finala Arte Plastikoetako finalarekin batera eginen dute, irailaren 27an, Ziudadelako Armen Aretoan. Egun horretan, bi kategorietako finalisten erakusketa inauguratuko dute (Selección’08 edo 2008ko Hautaketa).
Arte Eszenikoak 
Arte Eszenikoen lehiaketako epaimahaiko kideek (Maite Pérez Larumbe, Iñaki Fortún eta Víctor Iriarte) 2008ko Topaketetako azken fasean parte hartuko duten proposamen eszenikoak hautatu dituzte. Hiru finalista hautatzea aurreikusten zuten, baina azkenean, Topaketetako antolatzaileek bost lan hautatzea erabaki dute. Hala, talde eta muntaia finalistak honako hauek dira: NUPeko Antzerki Lantegia, “Aleluya por un héroe” antzezlana; Elisa Fernández Arteta, “40” proiektua (dantza garaikidea); Jacarandá Teatro, “Nuestra señora de las nubes” antzezlana; Laida Azcona, “In out loops” proposamena (dantza garaikidea); eta TDG La Perola, “Me quiero vivir” antzezlana.

Finala urriko azkeneko astetik azaroaren 16ra bitarte eginen dute, oraindik zehaztu gabe dauden egun eta lekuetan. Bestalde, antolatzaileek ahaleginak eginen dituzte finalistek baldintza tekniko egokiak eta muntaia eszenikoak prestatzeko nahikoa denbora izateko. 

Epaimahaikideek zuzenean ikusiko dituzte talde finalista guztiak. Ohikoa den moduan, emankizunak doakoak izanen dira, eta nahi duen orok ikusi ahal izanen ditu. Datozen egunetan, 2008ko Topaketetako antolatzaileak finalistekin harremanetan jarriko dira, azken emankizunetako behin betiko egutegia zehazteko. 

Literatura Generoak 
Kategoria honetako epaimahaiko kideak (Susana Barragués, Serafín Senosiáin eta Ángel Erro) datorren astean bilduko dira, eta aurkeztutako hogeita hemezortzi lanak aztertu ondoren, hiru finalista hautatuko dituzte. Topaketetako antolatzaileek finalisten izenen berri emanen diete egileei. Finala urriaren 17an eginen dute, baina lekua zehaztu gabe dago oraindik. Literatura topaketa horretan nahi duen orok parte hartu ahal izanen du. 

